
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
"Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок вынсьӧдӧм йылысь" Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны "Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок вынсьӧдӧм йылысь" Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ вежсьӧмъяс содтӧд серти.  

2. Тайӧ шуӧмыс вынсялӧ сійӧс примитан лунсянь.

СОДТӦД
"Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок вынсьӧдӧм йылысь" Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмӧ пыртӧм 
ВЕЖСЬӦМЪЯС
"Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок вынсьӧдӧм йылысь" Коми Республикаса Веськӧдлан котырлӧн 2013 во ӧшым тӧлысь 24 лунся 540 №-а шуӧмын: 
Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадокын, мый вынсьӧдӧма шуӧмӧн (содтӧд): 
1. І юкӧдын:

1) 3 пунктӧ содтыны татшӧм сюрӧса абзацъяс:

"Тайӧ Пӧрадоклӧн 6 пунктса нёльӧд — дасӧд абзацъясӧн урчитӧм контроль серти уджмогъяс збыльмӧдігӧн сы могысь, медым планируйтны да збыльмӧдны Коми Республикаса сьӧм овмӧс министерстволысь контроль серти уджсӧ, вӧдитчӧны юӧрӧн, кутшӧм эм ньӧбасьӧмъяс юкӧнын ӧтувъя юӧртан системаын. 

Ньӧбасьӧмъяс юкӧнын ӧтувъя юӧртан системаын документъяс нуӧдӧны корӧмъяс серти, кутшӧмъясӧс урчитӧма Россия Федерацияса Веськӧдлан котыр татшӧм юӧртан система уджалан пӧрадок дорӧ.";

2) 6 пункт гижны тадзи: 

"6. Коми Республикаса сьӧм овмӧс министерство сьӧм да сьӧмкуд юкӧнын контроль кузя удж нуӧдігӧн пӧртӧ олӧмӧ: 
Россия Федерацияса сьӧмкуд оланпастэчасӧ да мукӧд нормативнӧй инӧда актӧ, кутшӧмъяс ладмӧдӧны сьӧмкуд инӧда йитӧдъяс, кутчысьӧм бӧрся  контроль серти уджмогъяс;  

Коми Республикаса канму уджтасъяс збыльмӧдӧм йылысь отчётносьтлӧн, сы лыдын канму могъяс олӧмӧ пӧртӧм йылысь отчётносьтлӧн, тырманлун да збыльлун бӧрся контроль серти уджмогъяс;

Контракта система йылысь федеральнӧй оланпаслӧн 18 статьяӧн урчитӧм ньӧбасьӧмъяс подулалӧм дорӧ корӧмъясӧ кутчысьӧм бӧрся да ньӧбасьӧмъяссӧ подулалӧм бӧрся контроль серти уджмогъяс (2017 вося тӧвшӧр тӧлысь 1 лунсянь заводитӧмӧн); 

Контракта система йылысь федеральнӧй оланпаслӧн 19 статьяӧн урчитӧм ньӧбасьӧмъяс юкӧнын нормируйтан правилӧясӧ кутчысьӧм бӧрся контроль серти уджмогъяс; 

контрактлӧн медводдза (медыджыд) дон подулалӧм бӧрся, контракт дон бӧрся контроль серти уджмог, кутшӧмӧс кырымалӧны ӧти вайыськӧд (пӧдрадчиккӧд, олӧмӧ пӧртыськӧд), мый пыртӧма план-графикӧ;

контракт условиеяс вайысьӧн (пӧдрадчикӧн, олӧмӧ пӧртысьӧн) торкалӧм дырйи заказчикӧн кывкутана мераясӧн вӧдитчӧм да мукӧд удж вӧчӧм бӧрся контроль серти уджмог;  

контракт условиеяслы вайӧм вузӧслӧн, вӧчӧм уджлӧн (сылӧн бӧртаслӧн) либӧ сетӧм могмӧслӧн лӧсялӧм бӧрся контроль серти уджмог;

учёт документъясын вайӧм вузӧслысь, вӧчӧм уджлысь (сылӧн бӧртаслысь) либӧ сетӧм могмӧслысь ас кадӧ, тырвыйӧ да збыль юӧр гижӧм бӧрся контроль серти уджмог; 

ньӧбасян могъяслы вайӧм вузӧслӧн, вӧчӧм уджлӧн (сылӧн бӧртаслӧн) либӧ сетӧм могмӧслӧн лӧсялӧм бӧрся контроль серти уджмог.";

3) 7 пунктын:

а) "б" пунктулын "сетан могъясӧ" кывъяс бӧрын содтыны ", пӧрадокӧ" кыв, "условиеясӧ наӧн кутчысян" кывъяс бӧрын содтыны ", а сідзжӧ наӧн индӧм сьӧмӧн вӧдитчан бӧртаслун петкӧдласъяс шедӧдан, кутшӧмъяс лӧсялӧны торъя мога петкӧдласъяслы да индикаторъяслы, кыдзи урчитӧма канму (муниципальнӧй) уджтасъясӧн" кывъяс;

б) "в" пунктулӧ содтыны ", а сідзжӧ муниципальнӧй сьӧмкуд да асшӧрлуна учреждениеяс наӧн шӧр могъясӧ, сьӧм сетан пӧрадокӧ да условиеясӧ кутчысян юкӧнын, кутшӧмӧс сетӧны Коми Республикаса республиканскӧй сьӧмкудйысь сетӧм торъя мога сьӧмкудкостса трансфертъясысь" кывъяс;

в) "г" пунктулын содтыны ", а сідзжӧ муниципальнӧй ӧтувъя предприятиеяс наӧн шӧр могъясӧ, сьӧм сетан пӧрадокӧ да условиеясӧ кутчысян юкӧнын, кутшӧмӧс сетӧны Коми Республикаса республиканскӧй сьӧмкудйысь сетӧм торъя мога сьӧмкудкостса трансфертъясысь" кывъяс;

г) "е" пунктулын "Коми Республикаса канму гарантияяс сетӧм йылысь сёрнитчӧмъяслӧн (артмӧдчӧмъяслӧн) условиеясӧ наӧн кутчысьӧм юкӧнын" кывъяс вежны "канму контрактъяслӧн условиеясӧ, наӧн кредитъяс да заёмъяс сетан шӧр могъясӧ, условиеясӧ, кутшӧмъясӧс могмӧдӧма Коми Республикаса канму гарантияясӧн, Коми Республикаса республиканскӧй сьӧмкудйысь сьӧмсӧ дона бумагаясӧ пыртан шӧр могъясӧ, пӧрадок да условиеясӧ кутчысян юкӧнын, а сідзжӧ наӧн сьӧм сетан шӧр могъясӧ, пӧрадокӧ да условиеясӧ кутчысян юкӧнын, мый сетӧны Коми Республикаса республиканскӧй сьӧмкудйысь сетӧм торъя мога сьӧмкудкостса трансфертъясысь" кывъясӧн;   
д) "ж" пунктулын "канму заказчикъяс" кывъяс вежны "заказчикъяс" кывйӧн, "Коми Республикаса канму могъяс вылӧ" кывъяс вежны "Коми Республикаса канму могъяс могмӧдӧм вылӧ" кывъясӧн; 
4) содтыны татшӧм сюрӧса 71 да 72 пунктъяс:

"71. Контроль объектъяслӧн (налӧн чина йӧзлӧн) эмӧсь татшӧм инӧдъяс: 

а) тӧдмасьны тшӧктӧд (тшӧктӧм) копияӧн да петалӧмӧн прӧверка (ревизия) нуӧдӧм вылӧ эскӧданпасӧн, прӧверка (ревизия) нуӧдан кадколаст дугӧдӧм, выльысь заводитӧм да нюжӧдӧм йылысь,  прӧверитан (ревизионнӧй) группаӧ пырысьясӧс вежӧм йылысь тшӧктӧд (тшӧктӧм) копияясӧн, а сідзжӧ   контрольнӧй мероприятиеяслӧн (актъяслӧн да кывкӧртӧдъяслӧн) бӧртасъясӧн;  

б) лоны петалӧмӧн контрольнӧй мероприятиеяс нуӧдӧм дырйи, сетны контрольнӧй мероприятиеяс нуӧдантор серти юалӧмъяс вылӧ гӧгӧрвоӧдӧмъяс;  

в) обжалуйтны Коми Республикаса сьӧм овмӧс министерстволысь да тайӧ Пӧрадоклӧн 9 пунктын индӧм чина йӧзлысь помшуӧмъяссӧ да уджсӧ (могъясысь эновтчӧмсӧ) урчитӧм пӧрадок серти;  

г) корны контрольнӧй мероприятиеяс нуӧдан кывкӧртӧдъяс серти индӧм тшӧктӧдъяс да (либӧ) вӧзйӧмъяс збыльмӧдан кадколаст нюжӧдӧм йылысь.  

72. Контроль объектъяслы (налӧн чина йӧзлы) быть колӧ: 

а) ас кадӧ да тырвыйӧ сетны контрольнӧй мероприятиеяс нуӧдӧм вылӧ колана юӧр, документъяс да материалъяс; 

б) сетны гижӧмӧн да вомгорӧн контрольнӧй мероприятиеяс нуӧдӧм вылӧ колана гӧгӧрвоӧдӧмъяс; 

в) сетны служебнӧй жырйын места, медым выезднӧй прӧверка (ревизия) нуӧдан кадколастӧ збыльмӧдны канму удж, контроль объектлӧн меститчанін серти да (либӧ) наӧн удж збыль нуӧданін серти, сы лыдын выезднӧй прӧверка (ревизия) контроль объектлӧн торъя структурнӧй юкӧдулын (мутас органын) нуӧдігӧн – служебнӧй жырйын торъя структурнӧй юкӧдувлӧн (мутас органлӧн) меститчанін серти;  

г) кокниа лэдзны чина йӧзӧс, кодъяс пырӧны прӧверитан (ревизионнӧй) группаӧ, контроль объектъяслӧн жыръясӧ, туялан да экспертиза нуӧдан предметъяс (объектъяс) дорӧ, петкӧдлыны вузӧс, вӧчӧм удж, сетӧм могмӧс бӧртасъяс;  

д) видзны бухгалтерскӧй (сьӧмкуд) учёт мыччӧдъяс да мукӧд документ, кутшӧмъясӧс урчитӧма оланпастэчас да мукӧд нормативнӧй инӧда актӧн; 

е) вӧчны проверяйтан (ревизионнӧй) группаса чина йӧзлысь мукӧд оланпас серти корӧмъяс, а сідзжӧ не торкны индӧм йӧзлысь оланпас серти уджсӧ наӧн служебнӧй кывкутана могъяс збыльмӧдӧм дырйи.";

5) 8 пунктын "уджмогъяс, мый артыштӧма тайӧ Пӧрадоклӧн 6 пунктса "а" да "б" пунктувъясӧн" кывъяс вежны "Россия Федерацияса сьӧмкуд оланпастэчасӧ да мукӧд нормативнӧй инӧда актӧ кутчысьӧм бӧрся видзӧдӧм серти уджмогъяс, кутшӧмъяс ладмӧдӧны сьӧмкуд инӧда йитӧдъяс, а сідзжӧ Коми Республикаса сьӧм овмӧс министерстволысь уджмогъяс, кутшӧмъясӧс урчитӧма тайӧ Пӧрадоклӧн 6 пунктса нёльӧд – дасӧд абзацъясӧн" кывъясӧн;

6) 9 пунктын:

а) "в" пунктулын "да Коми Республикаса сьӧм овмӧс министерстволӧн мутас органъясса" кывъяс киритны; 
б) "г" пунктулын "сылӧн тэчаса юкӧдувъясса, Коми Республикаса сьӧм овмӧс министерстволӧн мутас органъясса" кывъяс киритны; 
7) 10 пунктса "ж" пунктулын "Россия Федерацияса сьӧмкуд йылысь оланпастэчас да сьӧмкуд инӧда йитӧдъяс ладмӧдысь мукӧд нормативнӧй инӧда акт торкалӧмӧн Коми Республикалы вӧчӧм рӧскод вештӧм йылысь искӧвӧй шыӧдчӧмъясӧн " кывъяс вежны "Коми Республикалы вӧчӧм рӧскод вештӧм йылысь, а сідзжӧ Россия Федерацияса гражданскӧй кодекс серти вӧчӧм закупкаяссӧ туйтӧмӧн лыддьӧм йылысь искӧвӧй шыӧдчӧмъясӧн" кывъясӧн; 
8) 14 пунктӧ содтыны татшӧм сюрӧса абзац:
"Контролируйтан объектъяс кӧ эз сетны либӧ эз ас кадӧ сетны тайӧ пунктлӧн медводдза абзацын индӧм документъяссӧ, материалъяссӧ да юӧрсӧ, а сідзжӧ сетісны кӧ эз тырвыйӧ либӧ сетісны эз збыль документъяс, материалъяс да юӧр, торкисны тайӧ Пӧрадоклӧн 9 пунктын индӧм чина йӧзлысь оланпас серти уджсӧ, таысь кыскӧны Россия Федерацияса оланпастэчасӧн урчитӧм кывкутӧмӧ.";

9) 17 пунктын "мырдӧн вештан мераяс" кывъяс вежны "тшӧктӧдъяс да вӧзйӧмъяс" кывъясӧн, "индыны" кыв вежны "ыстыны" кывйӧн.

2. II юкӧдлӧн 23 пунктса "б" пунктулын "Коми Республикаса сьӧм овмӧс министерстволӧн веськӧдланінлы да мутас органъяслы" кывъяс вежны "Веськӧдланінлӧн тэчас юкӧдувъяслы" кывъясӧн. 
3. ІІІ юкӧдын:

1) 47 пунктса "а" да "б" пунктувъяс да 66 пунктса "а" да "б" пунктувъяс гижны тадзи: 

"а) контролируйтан объектлы тшӧктӧдсӧ да (либӧ) вӧзйӧмсӧ ыстӧм йылысь да (либӧ) сы йылысь, мый эмӧсь подувъяс, медым ыстыны сьӧмкуд мераясӧн мырдӧн вӧдитчӧм йылысь уведомление;  

б) сы йылысь, мый абуӧсь подувъяс, медым ыстыны тшӧктӧдъяс, вӧзйӧмъяс да сьӧмкуд мераясӧн мырдӧн вӧдитчӧм йылысь уведомление;";

2) 61 пунктын "кырымалан" кыв водзӧ содтыны "прӧверитан (ревизионнӧй) группаса юрнуӧдысьӧн" кывъяс; 

3) 67 пункт гижны тадзи:

"67. Контроль серти уджмогъяс збыльмӧдігӧн, кутшӧмъясӧс урчитӧма тайӧ Пӧрадоклӧн 6 пунктса мӧд да коймӧд абзацъясӧн, Коми Республикаса сьӧм овмӧс министерство ыстӧ: 

а) вӧзйӧмъяс;

б) тшӧктӧдъяс;

в) сьӧмкуд мераясӧн мырдӧн вӧдитчӧм йылысь уведомлениеяс. 

Тайӧ Пӧрадоклӧн шӧр могъясын вӧзйӧмъяс, тшӧктӧдъяс, сьӧмкуд мераясӧн мырдӧн вӧдитчӧм йылысь уведомлениеяс улын колӧ гӧгӧрвоны вӧзйӧмлысь, тшӧктӧдлысь, сьӧмкуд мераясӧн мырдӧн вӧдитчӧм йылысь уведомлениелысь вежӧртассӧ, кутшӧмӧс урчитӧма Россия Федерацияса сьӧмкуд кодексын.";

4) 68 пункт гижны тадзи:

"68. Тайӧ Пӧрадоклӧн 6 пунктса нёльӧд – дасӧд абзацъясӧн урчитӧм контроль серти уджмогъяс вӧчигӧн Коми Республикаса сьӧм овмӧс министерство ыстӧ Россия Федерацияса оланпастэчас да ньӧбасян юкӧнын контракт система йылысь мукӧд нормативнӧй инӧда акт эрдӧдӧм торкалӧмъяс бырӧдӧм йылысь тшӧктӧдъяс, кутшӧмъясӧс колӧ пӧртны олӧмӧ урчитӧм кадколастӧ.  Такӧд тшӧтш тайӧ Пӧрадоклӧн 6 пунктса нёльӧд – квайтӧд абзацъясӧн урчитӧм уджмогъяс збыльмӧдігӧн татшӧм тшӧктӧдъяссӧ сетӧны ньӧбасьтӧдз.";

5) 69 пунктса медводдза абзацын "мый торкалӧма Россия Федерацияса сьӧмкуд йылысь оланпастэчас да Коми Республикаса оланпастэчас" кывъяс вежны "мый торкӧма сьӧмкуд" кывъясӧн; 
6) 71 пунктын "мырдӧн вештан сьӧмкуд мера (сьӧмкуд мераяс) збыльмӧдӧм йылысь" кывъяс вежны "найӧс ыстӧм йылысь" кывъясӧн; 

7) 73 пунктӧ содтыны татшӧм сюрӧса абзац: 

"Контроль объектыс вермӧ ыстыны Коми Республикаса сьӧм овмӧс министерствоӧ подулалӧм гижӧда письмӧ сы йылысь, медым нюжӧдны вӧзйӧмъяссӧ да (либӧ) тшӧктӧдъяссӧ збыльмӧдан кадколастсӧ найӧс збыльмӧдан кадколаст помасьтӧдз 10 уджалан лунысь оз сёрджык.  Татшӧм шыӧдчӧмын индӧм помкаяссӧ, кутшӧмъяс оз сетны позянлун урчитӧм кадколастӧ збыльмӧдны вӧзйӧмъяссӧ да (либӧ) тшӧктӧдъяссӧ, контроль объектӧн вӧзйӧмъяссӧ да (либӧ) тшӧктӧдъяссӧ збыльмӧдӧм могысь вӧчӧм уджсӧ, сы лыдын эрдӧдӧм торкалӧмъяс бырӧдӧм серти нуӧдӧм мероприятие лыдсӧ, колӧ видлавны Коми Республикаса сьӧм овмӧс министрлы (министрӧс вежысьлы). Вӧзйӧмъяссӧ да (либӧ) тшӧктӧдъяссӧ збыльмӧдан кадколаст нюжӧдӧм йылысь подулалӧм помшуӧм выль кадколаст урчитӧмӧн либӧ вӧзйӧмсӧ да (либӧ) тшӧктӧдсӧ збыльмӧдан кадколаст нюжӧдӧмӧн ыстӧны письмӧӧн, кутшӧмӧс кырымалӧма Коми Республикаса сьӧм овмӧс министр (министрӧс вежысь), контроль объектлы Коми Республикаса сьӧм овмӧс министерствоӧ шыӧдчӧмлӧн воан лунсянь 10 уджалан лунысь оз сёрджык.";

8) 74 пунктын "Россия Федерацияса сьӧмкуд йылысь оланпастэчас да сьӧмкуд инӧд йитӧдъяс ладмӧдысь мукӧд нормативнӧй инӧда акт торкалӧмӧн" да "контроль объектӧн, кӧні чина йӧз лэдзисны индӧм торкалӧмъяссӧ," кывъяс киритны. 

